ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՆՈՅԵՄԲԵՐԻ 20-Ի N 1134 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ բարձր տեխնոլոգիական արդյունաբերության նախարարություն
	29.06.2023 թ.

	
	N  01/17.2/6326-2023

	Ի պատասխան Ձեր 2023 թվականի հունիսի 20-ի թիվ ՍԹ/8192-2023 գրության՝ «ՀՀ կառավարության 2009 թվականի հուլիսի 16-ի N 791-Ն որոշման մեջ փոփոխություն կատարելու և Հայաստանի Հանրապետության կառավարության 2002 թվականի մարտի 11-ի N 222 որոշումն ուժը կորցրած ճանաչելու մասին», «ՀՀ կառավարության 2011 թվականի ապրիլի 7-ի N 434-Ն որոշման մեջ փոփոխություններ կատարելու մասին», ՀՀ կառավարության 2001 թվականի նոյեմբերի 20-ի N 1134 որոշման մեջ փոփոխություններ կատարելու մասին» ՀՀ կառավարության որոշումների նախագծերի վերաբերյալ հայտնում ենք հետևյալը.

 1. «ՀՀ կառավարության 2001 թվականի նոյեմբերի 20-ի N 1134 որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետով առաջարկվում է նոր խմբագրությամբ շարադրել ՀՀ կառավարության 2001 թվականի նոյեմբերի 20-ի N 1134 որոշման (այսուհետ՝ Որոշում) վերնագիրը: Հարկ է նկատել, որ նոր վերնագրի և «Գեոդեզիական և քարտեզագրական գործունեության մասին» օրենքի (այսուհետ՝ Օրենք) 16-րդ հոդվածի 5-րդ մասի կարգավորումների միջև, որը հանդիսանում է որպես լիազորող նորմ Որոշման ընդունման համար, ձևակերպման առումով, առկա է անհամապատասխանություն: Նույն նկատառումը վերաբերում է նաև Նախագծի 1-ին կետի 3-րդ ենթակետով նոր խմբագրությամբ շարադրվող Որոշման 1-ին կետին:
	Ընդունվել է:

Նախագծի վերնագիրը խմբագրվել է:

	1) Նախագծի 1-ին կետի 2-րդ ենթակետով նոր խմբագրությամբ է շարադրվում Որոշման նախաբանը, որտեղ հղում է կատարվում Օրենքի 16-րդ հոդվածին: Մինչդեռ, հաշվի առնելով «Նորմատիվ իրավական ակտերի մասին» օրենքի 13-րդ հոդվածի 1-ին մասը և 17-րդ հոդվածի 4-րդ մասը՝ առաջարկում ենք հստակ հղում կատարել Որոշման ընդունման համար լիազորող նորմ հանդիսացող Օրենքի 16-րդ հոդվածի 5-րդ մասին:
	Ընդունվել է:
Նախագծի 1-ին կետի 2-րդ ենթակետով նոր խմբագրությամբ շարադրվող Որոշման նախաբանում լրացվել է «5-րդ մասի» բառերը:

	2) Անհրաժեշտ է Նախագծի 1-ի կետում առանձին ենթակետ նախատեսել, որով կսահմանվի, որ Որոշման հավելվածը շարադրվում է նոր խմբագրությամբ:
	Ընդունվել է:
Նախագծի 1-ին կետի 4-րդ ենթակետով Որոշման հավելվածը շարադրվում է նոր խմբագրությամբ` համաձայն հավելվածի:

	3) Նախագծով հաստատվող հավելվածի 10-րդ կետում հղում է կատարվում 16-րդ հոդվածին՝ նշելով, որ նշված հոդվածով Հայաստանի Հանրապետության տարածքում պետական գեոդեզիական և մշտական գործող պետական ռեֆերենց կայանների ցանցերի կետերի պահպանությունը ֆիզիկական կամ իրավաբանական անձանց սեփականություն հանդիսացող հողամասերում ապահովում է սեփականատերը: Մինչդեռ հարկ է նկատել, որ Օրենքի 16-րդ հոդվածով միայն կարգավորում է նախատեսված համայնքի վարչական տարածքում գտնվող գեոդեզիական և իրական ժամանակում մշտապես գործող կետերի պահպանության մասով՝ թողնելով այն համայնքի ղեկավարի վրա: Այդ առնչությամբ գտնում ենք, որ անհրաժեշտ է Նախագծից հանել ֆիզիկական կամ իրավաբանական անձանց մասով Օրենքին կատարված հղումը: Իսկ եթե, այնուամենայնիվ, անհրաժեշտության կա կանոնակարգել նաև նշվածի մասով, ապա նախ պետք է գնահատել, թե արդյոք այն կարող է կանոնակարգվել Որոշմամբ, թե՝ ոչ: 
	Ընդունվել է:
Նախագծից հանվել են ֆիզիկական կամ իրավաբանական անձանց սեփականություն հանդիսացող հողամասերում տեղակայված Հայաստանի Հանրապետության տարածքում պետական գեոդեզիական և մշտական գործող պետական ռեֆերենց կայանների ցանցերի կետերի պահպանության հարցը կանոնակարգող դրույթները:

	2. ՀՀ էկոնոմիկայի նախարարություն 
	27.06.2023թ.

	
	N 01/11880-2023

	Ի պատասխան Ձեր՝ 20.06.2023թ. N ՍԹ/8192-2023 գրության՝ «ՀՀ կառավարության 2009 թվականի հուլիսի 16-ի N 791-Ն որոշման մեջ փոփոխություն կատարելու և Հայաստանի Հանրապետության կառավարության 2002 թվականի մարտի 11-ի N 222 որոշումն ուժը կորցրած ճանաչելու մասին», «ՀՀ կառավարության 2011 թվականի ապրիլի 7-ի N 434-Ն որոշման մեջ փոփոխություններ կատարելու մասին», ՀՀ կառավարության 2001 թվականի նոյեմբերի 20-ի N 1134 որոշան մեջ փոփոխություններ կատարելու մասին» ՀՀ կառավարության որոշումների նախագծերի վերաբերյալ առարկություններ և առաջարկություններ չկան:
	Ընդունվել է ի գիտություն:

	3. ՀՀ կրթության, գիտության, մշակույթի և սպորտի նախարարություն
	27.06.2023 թ.

	
	N 01//16089-2023

	ՀՀ կրթության, գիտության, մշակույթի և սպորտի նախարարության քննարկմանը ներկայացված «ՀՀ կառավարության 2009 թվականի հուլիսի 16-ի N 791-Ն որոշման մեջ փոփոխություն կատարելու և ՀՀ կառավարության 2002 թվականի մարտի 11-ի N 222 որոշումն ուժը կորցրած ճանաչելու մասին», «ՀՀ կառավարության 2011 թվականի ապրիլի 7-ի N 434-Ն որոշման մեջ փոփոխություններ կատարելու մասին», ՀՀ կառավարության 2001 թվականի նոյեմբերի 20-ի N 1134 որոշան մեջ փոփոխություններ կատարելու մասին» ՀՀ կառավարության որոշումների նախագծերի վերաբերյալ դիտողություններ և առաջարկություններ չկան:
	Ընդունվել է ի գիտություն:

	4. ՀՀ ներքին գործերի նախարարություն
	27.06.2023 թ.

	
	N 43/21/79763-2023

	Ի պատասխան Ձեր 20․06․2023թ․ թիվ ՍԹ/8192-2023 գրության՝ ՀՀ ներքին գործերի նախարարությունում ուսումնասիրվել են «ՀՀ կառավարության 2009 թվականի հուլիսի 16-ի N 791-Ն որոշման մեջ փոփոխություն կատարելու և Հայաստանի Հանրապետության կառավարության 2002 թվականի մարտի 11-ի N 222 որոշումն ուժը կորցրած ճանաչելու մասին», «ՀՀ կառավարության 2011 թվականի ապրիլի 7-ի N 434-Ն որոշման մեջ փոփոխություններ կատարելու մասին» և «ՀՀ կառավարության 2001 թվականի նոյեմբերի 20-ի N 1134 որոշան մեջ փոփոխություններ կատարելու մասին» ՀՀ կառավարության որոշումների նախագծերը, որոնց վերաբերյալ առարկություններ և առաջարկություններ չկան։
	Ընդունվել է ի գիտություն:

	5. ՀՀ պաշտպանության նախարարություն
	28.06.2023թ.

	
	N ՊՆ/510/3691-2023

	2.
«ՀՀ կառավարության 2001 թվականի նոյեմբերի 20-ի N 1134-Ն որոշման մեջ փոփոխություններ կատարելու մասին» նախագիծ.


1)
նախագծի վերնագրում և տեքստում «պետական ռեֆերենց կայաններ» արտահայտությունից հանել «պետական» բառը, քանի որ դա նույն համակարգի (պետական գեոդեզիական ցանցի) մաս է կազմում, 
	Ընդունվել է մասամբ:
Նախագծի վերնագիրը խմբագրվել է և համապատասխանեցվել է լիազորող նորմին: Միևնույն ժամանակ, Նախագծի տեքստում «պետական» բառը չի հանվել, քանզի «Գեոդեզիական և քարտեզագրական գործունեության մասին» ՀՀ օրենքում օգտագործվում է նաև «պետական ռեֆերենց կայանների ցանց» եզրույթը:

	2)
7-րդ կետում առաջարկում ենք ավելացնել նաև ՀՀ պաշտպանության նախարության կողմից տեղադրվող պետական գեոդեզիական ցանցի խտացման կետերը,
	Չի ընդունվել:
Նախագծի 7-րդ կետի 4-րդ ենթակետում արդեն իսկ ներառված են ոլորտային գործառույթներում կիրառելու համար ստեղծված հատուկ գեոդեզիական ցանցի կետերը: 

	3)
13-րդ կետում «նախկին» բառից հետո լրացնել «սեփականատեր» բառը,
	Ընդունվել է ի գիտություն:

Նախագծի հավելվածի 13-րդ կետը հանվել է:

	4)
10-րդ կետում «Պետական ցանց» արտահայտության առումով առաջարկում ենք հաշվի առնել օրենքում ամրագրված՝ «պետական, ազգային գեոդեզիական և պետական բարձունքային ցանցեր» հասկացությունը, 

	Ընդունվել է:
Նախագծով հստակեցվել է «պետական գեոդեզիական ցանց» եզրույթը: 

	5)
 25-րդ կետում հստակեցնել, թե ով է հանդիսանում գեոդեզիական և քարտեզագրական աշխատանքների ոլորտում վերահսկողություն իրականացնող տեսչական մարմինը, նրա ֆունկցիաները (գեոդեզիայի և քարտեզագրության բնագավառում պետական կառավարման լիազոր մարմինը  հանդիսանում է Կադաստրի կոմիտեն):

	Չի ընդունվել: 
 «Գեոդեզիական և քարտեզագրական գործունեության մասին» օրենքի 13-րդ հոդվածով արդեն իսկ սահմանվում է, որ գեոդեզիական և քարտեզագրական գործունեության պետական տեսչական վերահսկողությունն իրականացնում է գեոդեզիական և քարտեզագրական աշխատանքների ոլորտում վերահսկողություն իրականացնող տեսչական մարմինը: Նույն հոդվածով նախատեսված են նաև վերջինիս խնդիրները և իրավունքները:

	6)
 հիմնավորման մեջ «գրավիմետրիկ» բառը փոխարինել «գրավիմետրիական» կամ ծանրաչափական բառով:

	Չի ընդունվել:
Հիմնավորման մեջ չի գործածվում «գրավիմետրիկ» բառը, այլ փոխարենը գործածվում է «ծանրաչափական» բառը:

	6. ՀՀ տարածքային կառավարման և ենթակառուցվածքների նախարարություն
	03.07.2023թ.

	
	N ԳՍ/14.1/19303-2023

	Քննարկելով «ՀՀ կառավարության 2009 թվականի հուլիսի 16-ի №791-Ն որոշման մեջ փոփոխություն կատարելու և Հայաստանի Հանրապետության կառավարության 2002 թվականի մարտի 11-ի ͏№222 որոշումն ուժը կորցրած ճանաչելու մասին», «ՀՀ կառավարության 2011 թվականի ապրիլի 7-ի №434-Ն որոշման մեջ փոփոխություններ կատարելու մասին», ՀՀ կառավարության 2001 թվականի նոյեմբերի 20-ի №1134 որոշան մեջ փոփոխություններ կատարելու մասին» ՀՀ կառավարության որոշումների նախագծերը՝ հայտնում ենք հետևյալը․

ընդերքօգտագործման ոլորտին առնչվող տարածական տվյալների պահպանության առանձնահատկությունները սահմանված են ՀՀ ընդերքի ոլորտը կարգավորող օրենսդրությամբ, որի համաձայն տվյալների պահպանությունը վերապահված է «Հանրապետական երկրաբանական ֆոնդ» ՊՈԱԿ-ին։ Ուստի բացառությունների մեջ անհրաժեշտ է նախատեսել, որ ընդերքօգտագործման ոլորտի առնչվող տարածական տվյալների պահպանությունը պետք է վերապահված լինի ոլորտը կարգավորող օրենսդրությամբ սահմանված մարմնին։
	Չի ընդունվել։

Նախագծի 7-րդ կետի 4-րդ ենթակետում արդեն իսկ ներառված են ոլորտային գործառույթներում կիրառելու համար ստեղծված հատուկ գեոդեզիական ցանցի կետերը:

	7. ՀՀ քաղաքաշինության կոմիտե
	29.06.2023թ.

N 01/11.4/8314-2023

	«Հայաստանի Հանրապետության կառավարության 2009 թվականի հուլիսի 16-ի N 791-Ն որոշման մեջ փոփոխություն կատարելու և Հայաստանի Հանրապետության կառավարության 2002 թվականի մարտի 11-ի N 222 որոշումն ուժը կորցրած ճանաչելու մասին», «Հայաստանի Հանրապետության կառավարության 2011 թվականի ապրիլի 7-ի N 434-Ն որոշման մեջ փոփոխություններ կատարելու մասին», «Հայաստանի Հանրապետության կառավարության 2001 թվականի նոյեմբերի 20-ի N 1134 որոշան մեջ փոփոխություններ կատարելու մասին» ՀՀ կառավարության որոշումների նախագծերի վերաբերյալ ՀՀ քաղաքաշինության կոմիտեն դիտողություններ և առաջարկություններ չունի:
	Ընդունվել է ի գիտություն:

	8. ՀՀ ֆինանսների նախարարություն
	07.07.2023 թ. N 01/11-1/13329-2023

	Առաջարկություններ և դիտողություններ չկան:
	Ընդունվել է ի գիտություն:

	9. ՀՀ արդարադատության նախարարություն
	23.08.2023թ.

N //37992-2023

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«ՀՀ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈՒԼԻՍԻ 16-Ի N 791-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՄԱՐՏԻ 11-Ի N 222 ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ», «ՀՀ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԱՊՐԻԼԻ 7-Ի N 434-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», ՀՀ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՆՈՅԵՄԲԵՐԻ 20-Ի N 1134 ՈՐՈՇԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՈՒՄՆԵՐԻ ՆԱԽԱԳԾԵՐԻ ՆԱԽԱԳԾԵՐԻ ՎԵՐԱԲԵՐՅԱԼ


	

	6. ՀՀ կառավարության 2001 թվականի նոյեմբերի 20-ի N 1134 որոշան մեջ փոփոխություններ կատարելու մասին» ՀՀ կառավարության որոշման նախագծի 1-ին կետի 1-ին ենթակետով նոր խմբագրության շարադրվող ՀՀ կառավարության 2001 թվականի նոյեմբերի 20-ի N 1134 որոշան վերնագիրը, նույն կետի 3-րդ ենթակետով նոր խմբագրությամբ շարադրվող վերոնշյալ որոշման 1-ին կետը և նույն կետի 4-րդ ենթակետով նոր խմբագրությամբ շարադրվող վերոնշյալ որոշման հավելվածի վերնագիրը անհրաժեշտ է համապատասխանեցնել «Գեոդեզիական և քարտեզագրական գործունեության մասին» օրենքի 16-րդ հոդվածի 5-րդ մասի հետ:

	Ընդունվել է:

Նախագծի վերնագիրը խմբագրվել է:

	7. ՀՀ կառավարության 2001 թվականի նոյեմբերի 20-ի N 1134 որոշան մեջ փոփոխություններ կատարելու մասին» ՀՀ կառավարության որոշման նախագծի 1-ին կետի 4-րդ ենթակետով նոր խմբագրության շարադրվող ՀՀ կառավարության 2001 թվականի նոյեմբերի 20-ի N 1134 որոշան հավելվածի 9-րդ և 10-րդ կետերում նախատեսված է հետևյալը՝

«9. Հողամասերը, որոնց վրա տեղակայված են գեոդեզիական և իրական ժամանակում մշտապես գործող կետերը, համարվում են գեոդեզիական կետերի պահպանման և սպասարկման գոտիներ և Հայաստանի Հանրապետության հողային օրենսգրքի 49-րդ հոդվածի 6-րդ կետին և 50-րդ հոդվածի 7-րդ կետին համապատասխան` ենթակա են գրանցման որպես սերվիտուտ:

   Շենքերի պատերին, շինությունների վրա և նման տեղերում տեղադրված գեոդեզիական կետերի համար սահմաններ չեն որոշվում: Այդ դեպքում պահպանման ենթակա է անմիջապես կետը, պատային նշանը կամ հենանշանը (ռեպերը):

   10. Համաձայն «Գեոդեզիական և քարտեզագրական գործունեության մասին» Հայաստանի Հանրապետության օրենքի 16-րդ հոդվածի` Հայաստանի Հանրապետության տարածքում պետական գեոդեզիական և մշտական գործող պետական ռեֆերենց կայանների ցանցերի կետերի (այսուհետ՝ Պետական ցանցի կետեր) պահպանությունը համայնքի վարչական սահմաններում համայնքային և պետական սեփականություն հանդիսացող հողամասերում իրականացնում է համայնքի ղեկավարը, իսկ ֆիզիկական կամ իրավաբանական անձանց սեփականություն հանդիսացող հողամասերում՝ սեփականատերը: Մշտական գործող պետական ռեֆերենց կայանների ցանցերի կետերի դեպքում պահպանության է տրվում նաև համապատասխան սարքավորումները»:

Հայաստանի Հանրապետության հողային օրենսգրքի 49-րդ հոդվածի 6-րդ կետի համապատասխան՝ պետության և համայնքների սեփականություն համարվող հողերից տրամադրված կամ այլ հիմքերով ձեռք բերված հողամասերի նկատմամբ իրավունքները կարող են սահմանափակվել` հողամասում գտնվող գեոդեզիական կետերը պահպանելու պահանջով, իսկ նույն օրենքի 50-րդ հոդվածի 7-րդ կետի համաձայն՝ հողամասը կարող է ծանրաբեռնվել սերվիտուտներով` հողամասի սահմաններում գտնվող գեոդեզիական կետերին, պատմության, մշակութային և հնագիտական հուշարձաններին անարգել մոտենալու համար:

«Գեոդեզիական և քարտեզագրական գործունեության մասին» Հայաստանի Հանրապետության օրենքի 16-րդ հոդվածի 1-ին մասի համաձայն՝  պետական գեոդեզիական (պլանային, բարձունքային և իրական ժամանակում մշտապես գործող) ցանցերի և ծանրաչափական ցանցերի կետերը, այդ կետերի վերգետնյա նշանները և կենտրոնները համարվում են պետական սեփականություն։

ՀՀ քաղաքացիական օրենսգրքի 164-րդ հոդվածի համաձայն՝ սեփականատերը կրում է իրեն պատկանող գույքի պահպանման հոգսը, եթե այլ բան նախատեսված չէ օրենքով կամ պայմանագրով:

Հիմք ընդունելով վերոգրյալ իրավանորմերի դրույթները՝ գտնում ենք, որ ՀՀ կառավարության 2001 թվականի նոյեմբերի 20-ի N 1134 որոշան մեջ փոփոխություններ կատարելու մասին» ՀՀ կառավարության որոշման նախագծի 1-ին կետի 4-րդ ենթակետով նոր խմբագրության շարադրվող ՀՀ կառավարության 2001 թվականի նոյեմբերի 20-ի N 1134 որոշան հավելվածի 9-րդ և 10-րդ կետերում սահմանված կարգավորումները խնդրահարույց ենք, քանի որ այդ կարգավորումներից պարզ չի դառնում, թե ի՞նչ իրավական հիմքով է ֆիզիկական կամ իրավաբանական անձանց սեփականություն հանդիսացող հողամասերում գտնվող պետական գեոդեզիական և մշտական գործող պետական ռեֆերենց կայանների ցանցերի կետերի (այսուհետ՝ Պետական ցանցի կետեր) պահպանության պարտականությունը, մասնավորապես՝ պետության և համայնքների սեփականություն համարվող հողերից չտրամադրված կամ այլ հիմքերով ձեռք չբերված հողամասերի դեպքում, դրվում այդ հողամասերի սեփականատերերի վրա, այն էլ այն դեպքում, երբ պետական գեոդեզիական (պլանային, բարձունքային և իրական ժամանակում մշտապես գործող) ցանցերի և ծանրաչափական ցանցերի կետերը, այդ կետերի վերգետնյա նշանները և կենտրոնները համարվում են պետական սեփականություն և պետությունը կարող է վերոնշյալ հողամասերը ծանրաբեռնել սերվիտուտներով` հողամասի սահմաններում գտնվող գեոդեզիական կետերին, պատմության, մշակութային և հնագիտական հուշարձաններին անարգել մոտենալու,  ուստի և համապատասխան պահպանությունը իրականացնելու համար:
	Ընդունվել է:

Նախագծից հանվել են ֆիզիկական կամ իրավաբանական անձանց սեփականություն հանդիսացող հողամասերում տեղակայված Հայաստանի Հանրապետության տարածքում պետական գեոդեզիական և մշտական գործող պետական ռեֆերենց կայանների ցանցերի կետերի պահպանության հարցը կանոնակարգող դրույթները:

	8. ՀՀ կառավարության 2001 թվականի նոյեմբերի 20-ի N 1134 որոշան մեջ փոփոխություններ կատարելու մասին» ՀՀ կառավարության որոշման նախագծի 1-ին կետի 5-րդ ենթակետով նոր խմբագրության շարադրվող ՀՀ կառավարության 2001 թվականի նոյեմբերի 20-ի N 1134 որոշան 2-րդ կետով նախատեսվող կարգավորումներն անհրաժեշտ է նախատեսել ՀՀ կառավարության 2001 թվականի նոյեմբերի 20-ի N 1134 որոշան մեջ փոփոխություններ կատարելու մասին» ՀՀ կառավարության որոշման նախագծում՝ որպես հիմնական դրույթներ, քանի որ վերոնշյալ դրույթը, որով նախատեսվում է եռամսյա ժամկետում որոշակի գործողությունների իրականացում, կինկորպորացվի ՀՀ կառավարության 2001 թվականի նոյեմբերի 20-ի N 1134 որոշան մեջ, որը ուժի մեջ է մտել 20.11.2001թ-ին, որի արդյունքում կստացվի, որ այդ ժամկետը պետք է հաշվարկվեր 20.11.2001թ-ից:

Միաժամանակ անհրաժեշտ է վերոնշյալ իրավակարգավորման մեջ հստակեցնել, թե երբվանից է հաշվարկվելու այդ եռամսյա ժամկետը:
	Ընդունվել է:
Նախագծի 1-ին կետի 5-րդ և 6-րդ ենթակետերը հանվել են:


	9. «Նորմատիվ իրավական ակտերի մասին» օրենքի 14-րդ հոդվածի 5-րդ մասի համաձայն՝ 

«Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով»: 

Ղեկավարվելով վերոնշյալ իրավանորմի դրույթներով՝ անհրաժեշտ է ՀՀ կառավարության 2001 թվականի նոյեմբերի 20-ի N 1134 որոշան մեջ փոփոխություններ կատարելու մասին» ՀՀ կառավարության որոշման նախագծում առկա չհամարակալված պարբերությունները համարակալել:
	Ընդունվել է:
Նախագծում ուղղվել է համարակալումը:

	10. ՀՀ վարչապետի աշխատակազմի իրավաբանական վարչություն
	28.09.2023 թ. N 02/12.63/33445-2023

	Համաձայն «Գեոդեզիական և քարտեզագրական գործունեության մասին» օրենքի 16-րդ հոդվածի 5-րդ մասի՝  գեոդեզիական և իրական ժամանակում գործող կետերի պահպանության կարգը հաստատում է Կառավարությունը։ Մինչդեռ՝ նախագծի 1-ին կետի 1-ին ենթակետով նոր խմբագրությամբ շարադրվող Որոշման վերնագիրը չի համապատասխանում «Գեոդեզիական և քարտեզագրական գործունեության մասին» օրենքի համապատասխան դրույթին:
	Ընդունվել է:
Նախագծի վերնագիրը խմբագրվել է:

	10. ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	28.09.2023 թ. N 02/12.63/33445-2023

	Նախագծի վերաբերյալ առկա են հետևյալ նկատառումները.

1. Նախագծի 1-ին կետի 1-ին ենթակետով նախատեսվում է գործող որոշման վերնագիրը շարադրել նոր խմբագրությամբ, այն է «Հայաստանի Հանրապետության տարածքում պետական գեոդեզիական և մշտական գործող պետական ռեֆերենց կայանների ցանցի կետերի պահպանության կարգը հաստատելու մասին»: Նախագծի ընդունման նախաբանում, որպես լիազորող նորմ հղում է կատարվել «Գեոդեզիական և քարտեզագրական գործունեության մասին» օրենքի 16-րդ հոդվածի 5-րդ մասին, որի համաձայն՝ «Գեոդեզիական և իրական ժամանակում գործող կետերի պահպանության կարգը հաստատում է Կառավարությունը»: Նշվածից պարզ է դառնում, որ նախագծի վերնագիրը չի համապատասխանում նշված օրենքով սահմանված դրույթին, ուստի գտնում ենք, որ այն անհրաժեշտ է վերանայել և հստակեցնել:
	Ընդունվել է:

Նախագծի վերնագիրը խմբագրվել է:

	2. Նախագծի 1-ին կետի 5-րդ ենթակետով նախատեսվում է գործող որոշման համանման դրույթը վերաշարադրել, համաձայն որի՝ «Կադաստրի կոմիտեի ղեկավարին՝ սույն որոշումն ուժի մեջ մտնելու պահից եռամսյա ժամկետում ստանդարտացման ազգային համակարգի պահանջներին համապատասխան մշակել և Հայաստանի Հանրապետության էկոնոմիկայի նախարարության ստանդարտացման և չափագիտության ազգային մարմին ներկայացնել պետական գեոդեզիական և մշտական գործող պետական ռեֆերենց կայանների ցանցի կետերը՝ որպես ազգային ստանդարտ գրանցելու համար»: Նախագծի 1-ին կետի 6-րդ ենթակետով էլ նախատեսվում է գործող որոշման 3-րդ կետը, որով սահմանված է, որ «Սույն որոշումն ուժի մեջ է մտնում 2001 թվականի նոյեմբերի 20-ից», շարադրել նոր խմբագրությամբ, այն է՝ «Սույն որոշումն ուժի մեջ է մտնում պաշտոնական հրապարակմանը հաջորդող օրվանից»: Արդյունքում, պարզ չէ, թե ինչու է նախատեսվել նման կարգավորումը, քանի որ գործող որոշումը նախ ուժը կորցրած չի ճանաչվում, այլ պահպանելով իր իրավական բնույթը, խմբագրվում է: Բացի այդ, տվյալ պարագայում արդյո՞ք Կադաստրի կոմիտեի ղեկավարը սույն նախագծի ընդունումից և ուժի մեջ մտնելու պահից եռամսյա ժամկետում պետք է իրականացնի նշված գործառույթները, թե՞ դրանք արդեն իսկ իրականացված են համարվելու՝ համաձայն գործող որոշման 2-րդ կետի:
	Ընդունվել է:
Նախագծի 1-ին կետի 5-րդ և 6-րդ ենթակետերը հանվել են:

	3. Նախագծի հավելվածի 2-րդ կետով սահմանվել է, որ «Հայաստանի Հանրապետության ամբողջ տարածքում անհրաժեշտ ճշտությամբ կոորդինատների և բարձրությունների միասնական համակարգ ապահովելու, անհրաժեշտ գեոդեզիական տվյալների բանկ ստեղծելու, քարտեզագրագեոդեզիական աշխատանքներ իրականացնելու նպատակով կիրառվում են գեոդեզիական (պլանային, բարձունքային և իրական ժամանակում մշտապես գործող) և ծանրաչափական ցանցեր»: Գործող որոշմամբ հաստատված կարգի 1-ին կետով սահմանված է, որ «Հայաստանի Հանրապետության ամբողջ տարածքում անհրաժեշտ ճշտությամբ կոորդինատների և բարձրությունների միասնական համակարգ ապահովելու, անհրաժեշտ գեոդեզիական տվյալների բանկ ստեղծելու, քարտեզագրագեոդեզիական աշխատանքներ իրականացնելու նպատակով Հայաստանի Հանրապետությունում գործում են գեոդեզիական, աստղագեոդեզիական, գրավիմետրիական և նիվելիրային ցանցեր (այսուհետև` գեոդեզիական ցանցեր)»: Արդյունքում, լրացուցիչ պարզաբանման կարիք ունի այն հանգամանքը, թե ինչու նախագծում չի դիտարկվել աստղագեոդեզիական, գրավիմետրիական և նիվելիրային ցանցերը:

Հարկ է նշել, որ «Տարածական տվյալների մասին» օրենքի 12-րդ հոդվածի 1-ին մասի 2-րդ կետով սահմանված է, որ պետական տարածական տվյալների ֆոնդը ներառում է՝  տեղեկություններ պետական գեոդեզիական ցանցի կետերի, պետական նիվելիրացման ցանցի և պետական գրավիմետրիկ ցանցի մասին:
	Ընդունվել է մասամբ:

Նախագծում կիրառվում են «ծանրաչափական ցանցեր» բառերը, քանզի «Գեոդեզիական և քարտեզագրական գործունեության մասին» ՀՀ օրենքում օգտագործվում է  «ծանրաչափական» եզրույթը՝ «գրավիմետրիական»-ի փոխարեն: Եզրույթները, որպես այդպիսին, ամբողջովին նույնական են, «ծանրաչափական» բառը «գրավիմետրիական»-ի հայերեն տարբերակն է: 
Նախագծում ավելացվել են աստղագեոդեզիական և նիվելիրային ցանցերի վերաբերյալ կարգավորումներ:


	4. Նախագծի հավելվածի 31-րդ կետով սահմանված է, որ «Սույն որոշման մեջ նշված ակտերի և ամփոփագրերի ձևաչափերը սահմանվում են Կոմիտեի կողմից»: Հարկ է նշել, որ գործող որոշմամբ համապատասխան ակտերը հաստատվել են ՀՀ կառավարության կողմից: Ուստի, անհրաժեշտ ենք համարում լրացուցիչ հիմնավորել Կադաստրի կոմիտեին վերապահված համապատասխան իրավասությունը:
	Ընդունվել է:
Նախագծի հավելվածի 31-րդ կետը հանվել է: Նախագծով սահմանվել են ակտերի և ամփոփագրի օրինակելի նոր ձևեր։


	11. ՀՀ արդարադատության նախարարություն
	21.11.2023 թ. N //49265-2023

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«ՀՀ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՆՈՅԵՄԲԵՐԻ 20-Ի N 1134 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

«ՀՀ կառավարության 2001 թվականի նոյեմբերի 20-ի N 1134 որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունենք:
	Ընդունվել է ի գիտություն:

	12. ՀՀ արտաքին գործերի նախարարություն
	21.11.23 թ. N 1111/61448-2023

	Ի պատասխան Ձեր՝ ս.թ. նոյեմբերի 16-ի թիվ ՍԹ/15957-2023 գրության՝ հայտնում ենք, որ ՀՀ արտաքին գործերի նախարարությունը «ՀՀ կառավարության 2001 թվականի նոյեմբերի 20-ի N 1134 որոշման մեջ փոփոխություններ կատարելու մասին» կառավարության որոշման նախագծի վերաբերյալ դիտողություններ և առաջարկություններ չունի:
	Ընդունվել է ի գիտություն:

	13. ՀՀ ազգային անվտանգության ծառայություն
	22.11.23 թ. N 11/1751-2023

	«Հայաստանի Հանրապետության կառավարության 2001 թվականի նոյեմբերի 20-ի N 1134 որոշման մեջ փոփոխություններ կատարելու մասին» Կառավարության որոշման նախագծի վերաբերյալ ներկայացվում են հետևյալ առաջարկությունները․ 


1․ 26-րդ կետի համաձայն՝ պետական ցանցի կետերի ոչնչացում կամ վնասում հայտնաբերվելու դեպքում համապատասխան համայնքի ղեկավարի կողմից գրավոր տեղեկատվություն է ներկայացվում Կոմիտե, մինչդեռ նախագծի Ձև N 1-ով նախատեսված ակտի բովանդակությունից պարզ է դառնում, որ այն կազմվում է նաև առանց համաձայնության գեոդեզիական կետի ոչնչացման (վնասման) դեպքում։ Այս կապակցությամբ անհրաժեշտ է հստակեցնել 26-րդ կետով նախատեսված դեպքերի արձանագրման հետ կապված հարաբերությունները՝ հաշվի առնելով նաև այն հանգամանքը, որ 25-րդ կետով, ըստ էության, կարգավորվում են միայն տնտեսական կամ այլ գործունեություն իրականացնող անձի կողմից համապատասխան գործունեություն իրականացնելիս Պետական ցանցի կետերի քանդման կամ ոչնչացման հնարավորության հարցը Կոմիտեի հետ քննարկելու դեպքում ծագած հարաբերությունները։  
	Ընդունվել է:

Նախագծի 26-րդ կետում կատարվել է փոփոխություն՝ նշված կետի առաջին նախադասությունը շարադրվել է նոր խմբագրությամբ:


	2․ 26-րդ կետում «միտումնավոր» բառը փոխարինել «՝ առանց Կոմիտեի համաձայնության» բառերով։  
	Ընդունվել է:
«Միտումնավոր» եզրույթը փոխարինվել է 
«՝ առանց Կոմիտեի համաձայնության» բառերով:

